
1.  FÁGA NAMMA 

Sámegillii: Dieđalaš čállin ja guorahallan 

Dárogillii: Vitenskapelig tekstskriving 

Eaŋgalasgillii: Scholarly Writing and Reasearch Skills  

 

2. OPPALAŠ DIEĐUT OAHPU BIRRA 

− Oahppoovttadaga koda: OKT 102 

− Viidodat: 10 oahppočuoggá  

− Oahpu lágideapmi: Lágiduvvo ovtta lohkanbajis, luohkkálatnjaoahpahussan Sámi 

allaskuvllas, Guovdageainnus.  

   

3. OAHPPOPROGRÁMMA GULLEVAŠVUOHTA 

Oahppu lea oassin Sámi allaskuvlla oktasaš bachelorvuođđooahpuin. 

 

 

4. SISABEASSANGÁIBÁDUSAT 

 

Dábálaš sisabeassangáibádusat alitoahpahussii. Sisabeassanvuođđu sáhttá leat juogo 

oppalaš lohkangelbbolašvuohta (čađahan joatkkaskuvlla/logahaga) dahje 

reálagelbbolašvuohta. Dasa lassin gáibiduvvo sámegielmáhttu.   

 

Sámegiela gáibádusa sáhttá deavdit čuovvovaš vugiid mielde: Norgga joatkkaskuvllas 

sámegiella 1. dahje 2. giellan 2, Suoma logahagas eatnigielladutkkus dahje lohkan 

sámegiela vierrogiellan ja Ruoŧa gymnásas eatnigiellan (modersmål 200 čuoggá) dahje 

ođđaáigásaš giellan (moderna språk 200-300 čuoggá) dahje vástideaddji sámegieloahppu 

doaibmi njuolggadusaid mielde. Sámegiela gáibádusa sáhttá maid deavdit sámegiela 

lohkanbadjeoahpuin, 30 oahppočuoggá, dahje vástideaddji oahpuin dahje ceavzit 

giellageahččaleami maid Sámi allaskuvla lágida. Jus lea eahpesihkarvuohta man dási 

gelbbolašvuohta ohccis lea, de ášši ovddiduvvo fágalaš árvvoštallamii ja meannuduvvo 

dán vuođul. 

 

5. OAHPAHUSGIELLA 

Davvisámegiella. 

6. SISDOALLU 

Dieđalaš čállimii gullá hábmet čállosiid vissis formála gáibádusaid mielde earet eará 

hábmet sisdoalu, sihkarastit čállosa siskkáldas konsisteanssa, dárkkistit čujuhusaid ja 

gálduid gaskavuođa, ja lágidit čállosa nu ahte lea vejolaš earáide iskat čállosa 

luohtehahttivuođa ja doallevašvuođa.  

 

7.  OAHPPANJOKSOSAT 

Oahpu maŋŋá studeanta lea olahan dáid oahppanjoksosiid: 

 

Studeanta  

- dovdá dieđalaš čállima váldoprinsihpaid.  

- máhttá hábmet sihke dieđalaš čállosa formála ja sisdollui gullevaš beliid. 

- lea hárjánišgoahtán čállit dieđalaš teavsttaid sámegillii. 

- máhttá ohcat iešguđetlágan gálduid.  

 

8. OAHPAHAN- JA OAHPPANVUOGIT  

Oahpahus lágiduvvo sihke logaldallamin, joavkobargun, hárjehussan, semináran ja 

bagadallamin. Vurdojuvvo ahte studeanttat oassálastet aktiivvalaččat lágiduvvon 

oahpahussii.  

 

9. GÁIBÁDUSAT BEASSAT EKSÁMENII 

Eaktun beassat eksámenii lea ahte fágaoahpaheaddji lea dohkkehan geatnegahtton 

bargguid. Bargogáibádusaide gullet 3 geatnegahtton barggu main deattuhuvvojit dieđalaš 

čállosa bealit nu go ovdamearkka dihte:  

 

1. Hárjehallat siteret ja refereret gálduid vuođul ja oahppat mii lea gálduid ja teavstta 

oktavuohta.   

2. Hárjehallat merket gáldočujuhusaid, tabeallaid ja govvosiid tekstii ja gáldolistui. 

3. Gárvvistit dutkanplána, mii galgá leat vuođđun hábmet čállosa ruovttueksámenii. 

Dutkanplána biddjo ovdan oktasaš semináras ja muhtin eará mielstudeanta 

ovddasvástádussan lea kommenteret dutkanplána (opponeret). 

 



  - 4 - 

 

10. EKSÁMEN 

Eksámen lea 10–12 siidosaš oktagaslaš ruovttubargu, man vuođđun lea ovddalgihtii 

dohkkehuvvon dutkanplána. Čállinbarggus árvvoštallojuvvo čehppodat máhttit sámegillii 

hábmet čálalaččat dieđalaš barggu. 

 

Árvosátni eksámenis addojuvvo ECTS vuogádaga mielde, mas A lea buoremus árvosátni 

ja E lea vuolimus ceavzinárvosátni. Árvosátni F mearkkaša ahte ii leat ceavzán. 

 

11. LEA GO PRIVATISTTAIN VEJOLAŠ VÁLDIT DÁN FÁGA? 

Ii leat. 

 

12. KVALITEHTASIHKKARASTIN  

Čujuhuvvo Sámi allaskuvlla kvalitehtasihkkarastinvuogádahkii, ja makkár 

vejolašvuođat/geatnegasvuođat studeanttain lea árvvoštallat Sámi allaskuvlla 

oahppofálaldagaid ja bálvalusaid kvalitehta. 

 

Studeantadásis oahppu árvvoštallojuvvo evaluerenčoahkkimis ja studeanttat devdet 

árvvoštallanskovi oahpu loahpahettiin. Ásahusdásis oahppu árvvoštallojuvvo 

studeantaárvvoštallamiid, eksámenraporttaid, sensorraporttaid ja fágaraportta vuođul.  

 

14. LOHKANMEARRI 

Hirvonen, Vuokko 1993. Jurddašeapmi, giella, teaksta. Guovdageaidnu: Sámi allaskuvla. 

Dasa lassin studeanta galgá ieš čohkket eksámenčállosa fáddái heivvolaš gálduid 

